
A U R K I B I D E A

A SAILA:
Foru lege proiektuak:

—Foru Lege proiektua, Nafarroako Merkataritza eta Industria Ganbera Ofizialari buruzko azaroaren 19ko
17/1998 Foru Legea aldatzekoa (3. or.).

—Foru Lege proiektua, Nafarroako Foru Komunitateko mugikortasun iraunkorrari eta garraioaren antola-
menduari buruzkoa. Aurkeztutako osoko zuzenketa (5. or.).

B SAILA:
Foru lege proposamenak:

—Nafarroako Hezkuntzari buruzko Oinarrien Foru Lege proposamena. Zuzenketak aurkezteko epearen
luzapena (8. or.).

E SAILA:
Jabeldurak, mozioak eta adierazpen politikoak:

—Mozioa. Horren bidez, Nafarroako Gobernua premiatzen da basoilarra leheneratzeko lehenengo plana
egin dezan. Nafarroa Bai parlamentu-taldeak aurkeztu du (9. or.).

F SAILA:
Galderak:

—Galdera, Nafarroako Unibertsitate Publikoa Nafarroako Osasun-ikerketarako Institututik kanpo uzteko
arrazoiari eta Osasun Departamentuaren jarrera ofizialean izandako aldaketari buruzkoa, Roberto Jiménez
Alli jaunak egina (11. or.).

—Galdera, ospitaleguneko kirurgiako arlo klinikoko burua eta arlo hori osatzen duten unitateetako buruak
izendatzeko irizpideei buruzkoa, María Chivite Navascués andreak egina (12. or.).

—Galdera, Erronkari Jatorrizko Deiturako Kontseilu Arau-emaileak baldintza-orria aldatzeari eta Nafarroa-
ko Gobernuak horri babesa emateari buruzkoa, Aitor Etxarri Pellejero jaunak egina (13. or.).

—Galdera, Nafarroako Gobernuak Urteko Zaporea nekazaritza-elikagaien kalitate-zigiluan parte hartzeko
moduari buruzkoa, Aitor Etxarri Pellejero jaunak egina (13. or.).

—Galdera, balio erantsiaren gaineko zergarengatik eta tabakogaien gaineko zerga bereziarengatik Berako
udalean urtero izaten den diru-bilketari buruzkoa, José Ángel Agirrebengoa Imaz jaunak egina (14. or.).

—Galdera, Nafarroako erlijio-irakasleen lan egoera arautzen duen 696/2007 Errege Dekretuaren aplikazioari
buruzkoa, José Ángel Agirrebengoa Imaz jaunak egina (15. or.).

A saila:
FORU LEGE PROIEKTUAK

Foru Lege proiektua, Nafarroako Merkataritza eta Industria Ganbera

Ofizialari buruzko azaroaren 19ko 17/1998 Foru Legea aldatzekoa.

Nafarroako Parlamentuko Mahaiak, 2011ko
otsailaren 28an egindako bilkuran, erabaki hau
hartu zuen, besteak beste:

Nafarroako foru eraentza berrezarri eta hobe-
tzeari buruzko Lege Organikoaren 19.1.a) artiku-
luak aitortzen dion legegintzarako ekimena erabi-
liz, Nafarroako Gobernuak, 2011ko otsailaren
21ean hartutako erabakiaren bidez, Nafarroako
Merkataritza eta Industria Ganbera Ofizialari
buruzko azaroaren 19ko 17/1998 Foru Legea
aldatzeko Foru Lege proiektua igorri du Nafarroa-
ko Parlamentura.

Hori horrela, Legebiltzarreko Erregelamenduko
157. artikuluan ezarritakoarekin bat, eta Eledunen
Batzarrari entzun ondoren, hona

ERABAKIA:

1.- Nafarroako Merkataritza eta Industria Gan-
bera Ofizialari buruzko azaroaren 19ko 17/1998
Foru Legea aldatzeko Foru Lege proiektuaren iza-
pidetzea zuzenekoa eta irakurketa bakarrekoa iza-
teari buruzko erabakia Osoko Bilkuraren esku jar-
tzea.

2.- Zuzenketak aurkezteko epe bat irekitzea,
eztabaidari ekiteko Osoko Bilkuraren egunaren
aurrekoaren eguerdiko hamabietan bukatuko
dena. Zuzenketak Legebiltzarreko Mahaiari aur-
keztu beharko zaizkio.

3.- Aipaturiko proiektua Nafarroako Parlamen-
tuko Aldizkari Ofizialean argitara dadin agintzea.

Iruñean, 2011ko otsailaren 28an

Lehendakaria: Elena Torres Miranda

Foru Lege proiektua, Nafarroako

Merkataritza eta Industria Ganbera

Ofizialari buruzko azaroaren 19ko

17/1998 Foru Legea aldatzeko.

SARRERA

Inbertsioa sustatu eta enplegua sor tzeko
zerga, lan eta liberalizazio arloetako jarduketei
buruzko abenduaren 3ko 13/2010 Errege Dekretu-
Legeak kendu egin du ganberaren baliabide iraun-
korra. Baliabide hori nahitaez eskatzen zitzaien
enpresa guztiei, eta merkataritza eta industria
ganbera ofizial guztiak finantzatzeko balio izan du.
Hori deusetan galarazi gabe, arau horren lehenen-
go xedapen iragankorrak aldi baterako araubide
berariazkoa ezarri du araubide komuneko merka-
taritza eta industria ganbera ofizialak egoera berri-
ari egokitu ahal izateko, bakoitzak bere finantzabi-
deak eguneratu eta aldatuz.

Aldi baterako araubide horrekin eta ganberek
ezarrita duten likidazio prozedurarekin bat, 2009.
urtean sorrarazi diren sozietateen gaineko zerga-
ren eta pertsona fisikoen errentaren gaineko zer-
garen kuota edo oinarriei dagokien zenbatekoa
izanen da araubide komuneko ganberek 2011.
urtean eskatuko duten ganberaren baliabidea. Jar-
duera ekonomikoen gaineko zergaren kuotei
dagokien ganberaren baliabideaz den bezainbate-
an, 2011. urtean, araubide komuneko ganbera
horiek likidatu, likidatu eginen dute 2010. urtean
sorrarazi den zerga horri dagokion ganberaren
baliabidea, baina bakar-bakarrik sozietateen gai-
neko zergari lotutako entitatearen negozio bolu-
mena aurreko ekitaldian hamar milioi eurokoa edo
handiagoa izan baldin bada. 2012. urtean, araubi-
de komuneko ganberek 2010. urtean sorrarazi den
sozietateen gaineko zergari dagokion ganberaren
baliabidea besterik ez dute eskatuko, baina bakar-
bakarrik sozietateen gaineko zergari lotutako enti-
tatearen negozio bolumena aurreko ekitaldian
hamar milioi eurokoa edo handiagoa denean.



Ganberaren baliabidea tributu bat dela kontuan
hartuta, eta horrenbestez, Nafarroako Foru Eraen-
tza Berrezarri eta Hobetzeari buruzko abuztuaren
10eko 13/1982 Lege Organikoan eta Estatuarekin
sinatutako Hitzarmen Ekonomikoan ezarritakoari
jarraikiz, Nafarroako Foru Komunitateak horren
gaineko eskumen esklusiboa duela, azpimarratu
beharra dago Nafarroan ez dela aplikatzen araubi-
de komunean ezarritako aldi baterako araubidea.

Bestalde, ganberaren baliabide iraunkorra liki-
datzeko prozedura beste modu batean betearaz-
ten denez, Nafarroako Merkataritza eta Industria
Ganbera Ofizialak, araubide komuneko ganberekin
alderatuz, urtebeteko aldearekin jasotzen du balia-
bide hori, eta hori gertatu da baliabideak indarra
hartu zuenetik. Gauzak horrela, 2010. urtean,
araubide komuneko ganberek 2008. urtean sorra-
razi ziren sozietateen gaineko zergari eta pertsona
fisikoen errentaren gaineko zergari dagokien gan-
beraren baliabidea eskatu badute ere, Nafarroako
Merkataritza eta Industria Ganbera Ofizialak 2009.
urtean sorrarazitako zerga horiei dagokien baliabi-
dea bildu du.

2011. urtetik aurrera baliabidearen subjektu
pasiboaren kontzeptua aldatuko denez eta ganbe-
ra guztien finantza egoera parekatuko denez,
Nafarroako Merkataritza eta Industria Ganbera
Ofiziala bidegabeki baztertua izan ez dadin, beha-
rrezkoa da Nafarroan aldi baterako araubide bere-
zi bat ezartzea, zertarako eta, araubide komuneko
ganberentzat lehen adierazitakoaren ildotik, 2011.
urtean eskatu ahal izateko 2010. urtean sorrarazi
ziren sozietateen gaineko zergaren eta pertsona
fisikoen errentaren gaineko zergaren kuota edo
oinarriei dagokien ganberaren baliabidea, baita
2011. urtean sorrarazten den jarduera ekonomiko-
en gaineko zergaren kuotei dagokien ganberaren
baliabidea ere. Hori hala izanik ere, azkeneko
kasu horretan baliabidea eskatuko da, bakar-baka-
rrik, jarduera ekonomikoen gaineko zergari lotuta-
ko entitatearen negozio bolumena aurreko ekitaldi-
an hamar milioi eurokoa edo handiagoa baldin
bada. Azkenik, 2012. urtean, Nafarroako Merkatari-
tza eta Industria Ganbera Ofizialak, araubide
komuneko ganberekin bat, eta lehen aipatutako
denbora-aldea konpontzeko asmoz, 2011. urtean
sorrarazten den sozietateen gaineko zergaren
oinarriei dagokien ganberaren baliabidea eskatzen
ahalko du, baina bakar-bakarrik zerga horri lotuta-
ko entitatearen negozio bolumena aurreko ekitaldi-

an hamar milioi eurokoa edo handiagoa baldin
bada.

Foru lege honen testuak Nafarroako Merkatari-
tza eta Industria Ganbera Ofizialari buruzko azaro-
aren 19ko 17/1998 Foru Legea aldatzen du, xeda-
pen iragankor bat eransten baitio, lehen aipatutako
irizpideetara egokitu ahal izateko.

Nafarroako Parlamentuaren Erregelamendua-
ren 157. artikuluaren babesean, foru lege proiektu
honen izaera kontuan harturik, Parlamentuko
Osoko Bilkuraren aurrean irakurketa bakarreko
prozedura bidez tramitatu nahi da.

Artikulu bakarra. Nafarroako Merkataritza eta
Industria Ganbera Ofizialari buruzko azaroaren
19ko 17/1998 Foru Legearen aldaketa.

Laugarren xedapen iragankorra gehitzea.

“Laugarren xedapen iragankorra. 2011. eta
2012. urteetan ganberaren baliabide iraunkorra
eskatzea.

1. 2011. urtean Nafarroako Merkataritza eta
Industria Ganbera Ofizialak foru lege honetan eza-
rritako ganberaren baliabide iraunkorra eskatuko
du, hain zuzen, 2010. urtean sorrarazi ziren sozie-
tateen gaineko zergaren eta pertsona fisikoen
errentaren gaineko zergaren kuotei edo oinarriei
dagokiena.

2. 2011. urtean Nafarroako Merkataritza eta
Industria Ganbera Ofizialak urte horretan berean
sorrarazitako jarduera ekonomikoen gaineko zer-
garen kuotei dagokien ganberaren baliabide iraun-
korra eskatu ahal izateko, baliabide horren subjek-
tu pasibotzat har tuko dira 2011. ur tean
sorrarazitako jarduera ekonomikoen zergan edo
lizentzia fiskalean subjektu pasibo izan direnak,
baldin eta sorrarazpen horren aurre-aurreko ekital-
dian izan duten negozio bolumena hamar milioi
eurokoa edo handiagoa izan baldin bada.

3. 2012. urtean Nafarroako Merkataritza eta
Industria Ganbera Ofizialak urte horretan berean
sorrarazten den sozietateen gaineko zergaren
oinarriei dagokien ganberaren baliabide iraunkorra
eskatzearen ondorioetarako, baliabide horren sub-
jektu pasibotzat hartuko dira zerga horri lotutako
entitateak, baina bakar-bakarrik sorrarazpen
horren aurre-aurreko ekitaldian haien negozio
bolumena hamar milioi eurokoa edo handiagoa
baldin bada.”

Foru Lege proiektua, Nafarroako Foru Komunitateko mugikortasun

iraunkorrari eta garraioaren antolamenduari buruzkoa.

AURKEZTUTAKO OSOKO ZUZENKETA

Legebiltzarreko Erregelamenduko 129. artiku-
luan ezarritakoa betez, agindu dut Nafarroako Par-
lamentuko Aldizkari Ofizialean argitara dadin Nafa-
rroako Foru Komunitateko mugikor tasun
iraunkorrari eta garraioaren antolamenduari buruz-
ko Foru Lege proiektuari aurkezturiko osoko
zuzenketa. Proiektu hori 2011ko otsailaren 4ko 6.
Nafarroako Parlamentuko Aldizkari Ofizialean argi-
taratu zen.

Iruñean, 2011ko martxoaren 1ean

Lehendakaria: Elena Torres Miranda

OSOKO ZUZENKETA

1. ZUZENKETA

NAFARROA BAI

PARLAMENTU-TALDEAK AURKEZTUA

Osoko zuzenketa, Nafarroako Foru Komunita-
teko Mugikortasun Iraunkorrari eta Garraioaren
Antolamenduari buruzko Foru Lege Integralaren
proiektua Gobernuari itzul dakion eskatzen duena.

Zioen azalpena:

Lehenik eta behin, Nafarroako Gobernuak ez
du sustatu, proiektua onetsi aurretik, egiazko
parte-hartze publiko eta eraginkor baterako proze-
su bat, zeinetara behartzen baitu Uztailaren 18ko
27/2006 Legeak, ingurumenaren alorrean informa-
zioa eskuratzeko, partaidetza publikorako eta justi-
zia eskuratzeko eskubideak arautzen dituenak
(2003/4/CE eta 2003/35/CE zuzentarauak jaso-
tzen ditu).

Lege horretako zioen azalpenean esaten da
herritarren parte-hartzea, beharrezkoa baita, lege
mailako izaera orokorreko xedapenetara ere heda-
tzen dela:

“... publikoaren parte-hartzearena erabakiak
hartzeko prozesuan, jardun publikoaren hiru ere-
mutara hedatzen baita: jarduera jakin batzuetara-
ko baimena, planen eta programen onespena eta
lege nahiz erregelamendu mailako izaera oroko-
rreko xedapenen taxutzea.”

Arlo horretako eskumen batzuk Estatuak eta
autonomia erkidegoek partekatzen dituztenez
gero, legeak ez du prozedura arautzen, baina

publikoaren egiazko parte-hartzea sustatzeko
betebehar orokorra ezartzen du.

“Autonomia erkidegoekin partekatutako esku-
men-esparrua denez gero, legeak ez du prozedu-
rarik arautzen; aitzitik, publikoaren egiazko parte-
hartze eraginkorra sustatzeko betebehar orokorra
ezartzera mugatzen da. Administrazio publikoei
dagokie zaintzea, kasuan kasuko prozedurak
ezartzen eta izapidetzen dituztenean, Europar
Batasuneko legedian nahiz Aarhus-eko Hitzarme-
nean aitortutako bermeak betetzen direla, legeak
arlo horretako jardun publikoaren printzipio gidari-
tzat ematen dituenak: planari, programari edo
xedapen arauemaileari buruzko informazio garran-
tzitsua publikoki eskuragarria egitea; parte hartze-
ko eskubideari buruz eta parte hartzeko moduari
buruz informatzea; oharrak eta iruzkinak egiteko
eskubidea aitortzea hartu beharreko erabakiaren
gaineko aukera guztiak zabalik daudeneko proze-
duraren hastapeneko faseetan; azkenik hartutako
erabakia eta parte hartzeko izapidea garatzeko
modua justifikatzea...”.

Herritarren parte-hartzeari buruzko lege honek
ezartzen du parte-hartzea ziurtatu beharra dagoe-
la besteak beste ondoko arloei buruzko legeetan:
zarata, lurralde antolamendua eta kutsadura
atmosferikoa. Halatan, ondokoa ezartzen du 18.
artikuluan:

“1. Administrazio publikoek ziurtatuko dute lege
honetako 16. artikuluak parte-hartzearen arloan
ezartzen diren bermeak betetzea, ondoko arloei
buruzko izaera orokorreko xedapenak taxutu,
aldatu eta berrikusteari dagokionez:

b) Zarataren aurkako babesa.

d) Kutsadura atmosferikoa.

e) Landa eta hiri lurraldearen antolamendua
eta lurzoruaren erabilera.

l) Ingurumen-inpaktuaren ebaluazioa.”

Argi dago Nafarroako Foru Komunitateko Mugi-
kortasun Iraunkorrari eta Garraioaren Antolamen-
duari buruzko Foru Lege Integralaren proiektuak
goian azaldutako arloekin zerikusi handia daukala.

Hala, foru lege proiektu honen zioen azalpene-
an ondokoa esaten da:

“Azkeneko hamarkada hauetan, pertsonen eta
salgaien mugikortasun beharrak asko handitu dira.



Garraio modu ugari daudenez eta azpiegiturak
hobetu direnez, joan-etor tzeko aukera asko
daude, baina mugikortasun horrek eragin negati-
boak sortzen ditu zenbait eremutan. Horietako bat-
zuk dira, besteak beste, airearen kutsadura, zara-
ta, espazioaren okupazioa eta zatikatzea,
istripuak, energiaren kontsumo altua edo kostu
ekonomiko handiak.”

Ez du ematen proiektu hau 27/2006 legeak
ezartzen dituen baztertze-arrazoien artean sar-
tzen denik:

“Halere, bazter gelditzen dira helburu bakartzat
defentsa nazionala edo babes zibila duten arauak,
planak eta programak onestea besterik bilatzen ez
dutenak eta lehendik badauden arauen aldaketa
ez funtsezkoak dakartzatenak”.

Proiektuak ez dauzka bazter uzten diren helbu-
ruak eta tituluak berak adierazten du –Nafarroako
Foru Komunitateko Mugikortasun Iraunkorrari eta
Garraioaren Antolamenduari buruzko Foru Lege
Integrala– ez direla “lehendik badauden arauen
aldaketa ez funtsezkoak dakartzaten aldaketak”.

Foru lege proiektuarekin batera doan justifika-
zioko memorian esaten da aurreproiektu hau izapi-
detzean negoziazio-jardunaldi trinkoak egin zirela
bost erakunde eta elkarterekin, eta egoki iritzitako
ekarpenak jaso direla.

27/2006 Legeak xedatzen duen parte-hartzea
askoz ere urrunago doa. Halatan, ondokoa ezar-
tzen du 16. artikuluan:

“1. Ingurumenarekin lotutako izaera orokorreko
xedapenak, programak eta planak, lege honetako
17. eta 18. artikuluan aipatzen direnak, taxutzean,
aldatzean eta berrikustean publikoaren parte har-
tzea egiazkoa eta eragingarria dela sustatze alde-
ra, Administrazio Publikoek, aplikatu beharreko
prozedurak ezartzen edo izapidetzen dituztenean,
ondokoa zainduko dute, artikulu honetako 2. idatz-
zatian xedatutakoarekin bat:

a) Publikoari informazioa ematen zaiola, abisu
publikoen bidez nahiz beste bitarteko egokien
bidez, adibidez bitarteko elektronikoen bidez, bal-
din eta halakorik badago, izaera orokorreko xeda-
penen, programen eta planen proposamen orori
buruz edo, kasu bada, horien aldaketari edo berri-
kusketari buruz. Orobat zainduko dute proposa-
men horiei buruzko muntako informazioa ulerga-
rria izan dadin eta publikoaren esku jar dadin,
prozesu erabakitzaileetan parte hartzeko eskubi-
deari buruzkoa barne eta alegazioak aurkeztu edo
iruzkinak egin behar zaizkion administrazio publiko
eskudunari buruzkoa barne.

b) Publikoak eskubidea izanen duela oharrak
eta iritziak adierazteko aukera guztiak zabalik dau-
denean, izaera orokorreko xedapenari, programari
edo planari buruzko erabakiak hartu aurretik.

c) Erabaki horiek hartzean behar bezala kontu-
an hartuko direla parte-hartze publikoaren emai-
tzak.

d) Publikoak adierazitako oharrak eta iritziak
aztertu ostean, hartutako erabakiei buruz informa-
tuko zaio publikoari, bai eta erabaki horiek oinarri-
tzeko zioei eta gogoetei buruz ere, parte-hartze
publikoko prozesuari buruzko informazioa barne.

Bigarrenez, lege proiektu honek ez du jarrera
orokor eta bateratu batetik abiatuta aztertzen
mugikortasuna, ez baititu arautzen mugikortasuna-
ren egungo ereduan eragiten duten alderdi guzti-
ak.

Ez da egia lege honen bidez “legezko testu
bakar batean biltzen direla mugikortasunaren gai-
neko politika eta jarduketa guztiak” (zioen azalpe-
na).

Aipatu aipatzen dira, baina foru legean ez dira
egokiro arautzen intermodalitatea, salgaien
garraioa, trena, aparkaleku-politika, oinez eta bizi-
kletaz mugitzearen sustapena, garraio publikoa
landa eremuetaraino eramatea, herritarren parte-
hartzea, eta abar. Printzipio gidari gisa aipatzen
dira soilik, baina asmo hutsean gelditzen dira arti-
kuluei erreparatuz gero. Ez da mugikortasun bate-
ratu eta koherenterako politika baten aldeko apus-
tua egiten, gizar tearen eta ekonomiaren
ikuspuntutik eredu iraunkorrago bat lortzeko.

“Foru lege honen asmoa da Nafarroako herrita-
rrei bermatzea ingurumen eraginik txikiena duen
mugikortasun iraunkorra izateko eskubidea, bidai-
ari-garraio publiko kolektiboak koordinatuz eta
horien erabilera sustatuz” (zioen azalpena).

Lehenik eta behin, ez soilik nafarrei. Garraio-
eskubideak unibertsala eta ez diskriminatzailea
izan behar du.

Bigarrenik, garraio publiko kolektiboko eskain-
tza on bat ziur tatzeaz gain, motorrik gabeko
moduak erabiltzea ere ziurtatu behar da, beste
garraio mota batzuk erabiltzea, esaterako trena,
bai eta ibilgailuentzat soilik prestatuta ez dauden
hirietan bizitzeko eskubidea ere.

“Horrez gainera, lurraldearen antolamenduko
eta hirigintzako plangintzak eta mugikortasunari
buruzko politikak bateratzea du xede, mugikorta-
sunaren arloan jorratzen diren jarduketak ez daite-
zen ahuldu beste arlo batzuetan hartzen diren
neurriengatik, hiri antolamenduaren eta etxebizi-

tzen zuzkiduraren arloetan, konparazio batera”
(zioen azalpena).

Helburu herabea da. Urrunago joan behar da,
esan nahi baita ez dela mugatu behar bide-azpie-
giturak konektatzera. Sortuko den mugikortasuna
kontuan hartuta egin behar da plangintza. Eredu
lauso eta espezializatuan eragitea dakarten jardu-
ketak baztertu behar dira, eta mugikortasun iraun-
korretik abiatuta egin behar da plangintza.

Lurralde eta hiri eredua erabakigarria da mugi-
kortasun eredu ezberdinak garatzeko. Hiri garape-
neko egungo ereduak ibilgailuaren erabilera bul-
tzatu du batik bat azken urteotan. Joera hori
alderantzikatzeko, beharrezkoa da eremu urbani-
zatuen integrazio handiagoa bultzatzea eta ziurta-
tzea bitarteko motorgabeetan eta garraio publiko-
an ir i tsi ahal izanen dela bizitokietara eta
jarduera-eremu guztietara.

Sortzen den mugikortasun berriaren auzia kon-
pondu behar da, garraio publikoan eta bitarteko
motorgabeekin eginiko joan-etorrietan pentsatuta.

“Mugikortasun eredu hori ikusita, beharrezkoa
da egungo joerak aldatzea” (zioen azalpena).

Ez da joera soilik aldatu behar, eredua bera
aldatzera jo behar baita. Beste eredu bateranzko
urratsak egin beharra dago, zeinetan herritarren
beharrizanak ahalik eta gutxien mugituta aseko
baitira eta joan-etorriak ahal den neurrian oinez
edo bizikletaz egin ahalko baitira.

Beste eredu bat, zeinetan joan-etorri luzeenak
garraio publikoan eginen baitira nagusiki eta bidai-
ariak eta batez ere salgaiak errepidetik trenera
eramanen baitira, garraio mota hori iraunkorragoa
delako.

Mugikortasun eredua aldatu beharra dago,
ondokoak jasotzeko:

• Hirigintza-plangintza bat, kontuan hartuta
joan-etorriak eta sortutako mugikortasuna. Mugi-

kortasun iraunkorra plangintza-estrategietan sar-
tzea (Nafarroako Lurralde Estrategia, Lurralde
Antolamenduari buruzko Legea, Hirigintza Pla-
nak), mugikortasuna murrizte aldera, hiri trinkoa-
goak eraiki, zaharberritu eta berrantolatzearen
bidez, erabilerak eta zerbitzuak uztartuz, energia-
ren, garraioaren, ekonomiaren eta gizartearen
ikuspuntutik hain jasangaitzak ez direnak.

• Pertsonen eta salgaien mugikortasun uniber-
tsala ziurtatzea, irisgarritasun integralez eta segur-
tasunez.

• Garraio-sistema iraunkorrenak lehenestea eta
sustatzea, hala nola trena eta itsas garraioa, sal-
gaien kasuan, eta garraio publikoa eta oinez edo
bizikletaz egindakoak, pertsonen kasuan.

• Disuasio-, erregelamendu-, zerga-, aparkale-
ku-politikak eta abar, erakargarritasuna kentzeko
garraio mota jasangaitzagoen erabilerari, hala nola
ibilgailuarenari eta errepideenari.

• Intermodalitatea, efizientziarik handiena bila-
tzeko.

• Baliabide energetikoen eta lurzoruaren kon-
tsumoa gutxitzea eta ingurunea eta bere balioak
errespetatzea.

• Herritarren kontzientziazioa, mugikortasun-
ohiturak aldatzeko.

Eta mugikortasun eredua aldatzeko, anbizio
handiagoko lege bat behar dugu mugikortasuna-
ren arloan, mugikortasun planen taxuera antola-
tzeaz gain araudi bat ezarriko duena, lurralde-
plangintzaren, hir igintza-plangintzaren,
energia-produkzioaren gainetik egon dadin eta
garraio mota iraunkorragoak lehenets ditzan.

Horregatik guztiagatik eskatzen dugu Nafarroa-
ko Foru Komunitateko Mugikortasun Iraunkorrari
eta Garraioaren Antolamenduari buruzko Foru
Lege Integralaren proiektua gobernuari itzul daki-
on.

B saila:
FORU LEGE PROPOSAMENAK

Nafarroako Hezkuntzari buruzko Oinarrien Foru Lege proposamena.

ZUZENKETAK AURKEZTEKO EPEAREN LUZAPENA

Nafarroako Parlamentuko Mahaiak, 2011ko
otsailaren 28an egindako bilkuran, Eledunen
Batzarrari entzun ondoren, honako erabakia hartu
zuen, besteak beste:

1. Nafarroako Hezkuntzari buruzko Oinarrien
Foru Lege proposamenari zuzenketak aurkezteko
epea 2011ko martxoaren 17ko eguerdiko hama-

biak arte luzatzea. Aipatu foru lege proposamena

2009ko martxoaren 30eko 24. Nafarroako Parla-
mentuko Aldizkari Ofizialean argitaratu zen.

2. Erabaki hau Nafarroako Parlamentuko Aldiz-
kari Ofizialean argitara dadin agintzea.

Iruñean, 2011ko otsailaren 28an

Lehendakaria: Elena Torres Miranda

E saila:
JABELDURAK, MOZIOAK ETA ADIERAZPEN POLITIKOAK

Mozioa. Horren bidez, Nafarroako Gobernua premiatzen da basoilarra

leheneratzeko lehenengo plana egin dezan.

NAFARROA BAI PARLAMENTU-TALDEAK AURKEZTU DU

Nafarroako Parlamentuko Mahaiak, 2011ko
otsailaren 28an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Nafarroa Bai parla-
mentu-taldeak aurkezturiko mozioa, zeinaren
bidez Nafarroako Gobernua premiatzen baita
basoilarra leheneratzeko lehenengo plana egin
dezan.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2011ko otsailaren 28an

Lehendakaria: Elena Torres Miranda

MOZIOAREN TESTUA

Nafarroa Bai parlamentu-taldeak Nafarroako
Parlamentuko Erregelamenduan xedatutakoaren
arabera, ondoko mozioa aurkeztu nahi du, Nafa-
rroako Parlamentuko Osoko Bilkuran eztabaidatu
eta bozka dadin.

Landa Garapeneko eta Ingurumeneko kontsei-
lariak, Begoña Sanzberro andereak, honela eran-
tzun zuen 2010eko maiatzaren 10ean Aitor Etxarri
Foru Parlamentari jaunak eginiko idatzizko 7-1
0/PES-00509 galderari:

“Basoilarra Nafarroan desagertzeko arriskuan
dagoen espezie gisa dago sailkatuta. Basoilarra-
ren populazioa Larrako mendigunera mugatuta
dago, eta oso dentsitate txikia dauka. Desagertze-
ko egoera kronikoan dago, beraz. Landa Garape-
neko eta Ingurumeneko Departamentuak espezie-
ren jarraipen jarraitua egiten du: ur tero,
udaberrian, zentsuak egiten dira, araldian, eta

zentsuetan “kantu-toki” deitutakoetan (emeak gor-
teiatzeko arrek erabiltzen duten tokiak) kantatzen
duten arrak kontatzen dira. Azken hamarkadan,
honakoa izan da basoilarraren zentsuen emaitza:

2001. urtean: 3 ar, 2 kanta-tokitan.

2002. urtean: 2 ar, 2 kanta-tokitan.

2003. urtean: ar bat, kanta-toki bakarrean.

2004. urtean: 2 ar, 2 kanta-tokitan.

2005. urtean: 3 ar, kanta-toki bakarrean.

2006. urtean: 2 ar, 2 kanta-tokitan.

2007 urtea: 4 ar 2, kanta-tokitan.

2008. urtean: 4 ar, 2 kanta-tokitan.

2009. urtean: ar bat, kanta-toki bakarrean. “

Datu berrien arabera badirudi egoerak ez
duela onera egin eta desagertzeko arriskuan
dagoen espezie gisa jarraitzen du basoilarrak. Lau
ar eta bi kantutoki. Horixe da Pirineotako basoila-
rrei buruz Nafarroan egin den azken erroldak,
2010ko udaberrian, eman zuen emaitza. Azken
hogei urteetan ez da lau ar baino gehiago zenba-
tu. Nafarroan basoilarra Larran bakarrik bizi da eta
egoera aipatu bezala larria da. Basoilarraren habi-
tatari dagokionez pinu beltza duten guneetan bizi
da bera. Badirudi Nafarroak duen eremua dela eta
populazio handiak izateko aukera handiegirik ez
dugula baina horrek ez du esan nahi ahalegin
guztiak egin behar ez direnik. Habitata ongi kude-
atzeaz gain, Pirineotako basoilarraren birpopula-
zioa ere kontuan hartu beharreko gaia izan daite-
ke. Nafarroan basoilarraren plan zehatzik ez da,
nahiz eta beste zenbait herrialdeetan horrelako
neurriak ematen ari diren. Nafarroan, 2008. urtean
beste Pirineotako gainontzeko administrazioekin
batera Gallypir izeneko proiektua jarri zen mar-
txan. Guztira, 407.247 euro jarriko dira habitata
hobetzeko eta diru kantitate horretatik 300.000
euro Europar Batasunak jarriko ditu 2009-2012
saiorako. Hala ere, badirudi basoilarra errekupera-
tu nahi badugu proiektu hauek ez direla nahikoa

eta hau horrela, Aragoin, basoilarraren populazioa
lehengoratzeko plana onartu zuten iaz. Kontuan
hartu beharrekoa da basoilarra mantentzeko arazo
gehien dituzten eremuak Nafarroa eta Aragoi dire-
la. Ikusirik beste administrazioak lanean ari direla
eta Nafarroan oraindik plan berezirik ez dugula.

1. Nafarroako Parlamentuak Nafarroako Gober-
nua premiatzen du Foru Komunitateko hurrengo
Gobernua osatu aurretik Nafarroarako basoilarra-
ren lehen errekuperatze plana egitea.

2. Nafarroako Parlamentuak Nafarroako Gober-

nua premiatzen du Nafarroarako basoilarraren

lehen errekuperatze plana egin ahal izateko Piri-

neotako gainontzeko administrazioekin harrema-

netan jartzea.

Iruñean, 2010eko otsailaren 22an

Foru parlamentariak: Patxi Zabaleta Zabaleta y

Maiorga Ramírez Erro



Nafarroako Parlamentuko A.O. / VII. legegintzaldia 18. zk. / 2011ko martxoaren 4a

11

F saila:
GALDERAK

Galdera, Nafarroako Unibertsitate Publikoa Nafarroako Osasun-ikerketa-

rako Institututik kanpo uzteko arrazoiari eta Osasun Departamentua-

ren jarrera ofizialean izandako aldaketari buruzkoa.

ROBERTO JIMÉNEZ ALLI JAUNAK EGINA

Nafarroako Parlamentuko Mahaiak, 2011ko
otsailaren 28an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Roberto Jiménez Alli
jaunak aurkeztutako gaurkotasun handiko galdera,
Nafarroako Unibertsitate Publikoa Nafarroako
Osasun-ikerketarako Institututik kanpo uzteko
arrazoiari eta Osasun Departamentuaren jarrera
ofizialean izandako aldaketari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkuran izapidetzea.

Iruñean, 2011ko otsailaren 28an

Lehendakaria: Elena Torres Miranda

GALDERAREN TESTUA

Socialistas del Parlamento de Navarra parla-
mentu-taldeari atxikitako foru parlamentari Rober-
to Jiménez Alli jaunak, Legebiltzarreko Erregela-
menduan xedatuaren babesean, gaurkotasun
handiko galdera hau aurkeztu du, Nafarroako
Gobernuko Osasuneko kontseilariak hurrengo
Osoko Bilkuran ahoz erantzun dezan.

Nafarroako Gobernuko Osasun Departamentu-
ak eta Nafarroako Unibertsitateak azaroaren 5ean
iragarri zuten Osasun-ikerketarako Institutuaren
sorrera. Institutu horrek helburu du “indarrak bat-
zea”, osasunari lotutako ezagutza zientifikoa bul-
tzatzea eta sustatzea eta gaixotasunak tratatzea.

Bada, Nafarroako Unibertsitate Publikoa nahita
baztertu izan dela jakin ondoren, Socialistas del
Parlamento de Navarra parlamentu-taldeak bi eki-
men aurkeztu zituen Foru Parlamentuan, batetik
unibertsitate horretako errektoreak eta bestetik

Nafarroako Gobernuko Osasuneko kontseilari
María Kutz andreak bazterketa horren arrazoiak
azal zitzaten. Bi aldeen zioak eta arrazoibideak
entzunda, argi gelditzen da NUPen borondatea
dela parte hartzea, baldin eta azkenean gonbita
egiten badiote, eta argi gelditzen da orobat, Kutz
kontseilariak hitzez hitz esan zuenez, “NUP ez
sartzeko erabakia asko pentsatu ondoren hartu
dela, ez daukalako ikerketa-pisu nahikorik”. Ondo-
rioz, Socialistas del Parlamento de Navarra parla-
mentu-taldeak beste ekimen bat aurkeztu zuen,
Nafarroako Gobernuak berriz azter dezan bere
erabakia eta NUPa Osasun-ikerketarako Institutu-
an nahiz Fundazio horretako Patronatuan sar
dezan.

Atzo bertan, UPNko lehendakari Yolanda Barci-
na horren alde azaldu zen, bazterketa justifikatzen
duen UPNko Gobernuaren diskurtso ofizialaren
aurka nabarmen eginez.

Badira orobat arrazoi sendo baino sendoagoak
NUPa Osasun-ikerketarako Institutu horretan sar-
tzeko, zeren gauza jakina baita osasunaren arloko
ikerketak egiten dituen osasun-ikasketen eskola
bat daukala. Osasun-zientzien departamentuan
doktoretza-programak egiten dira orobat, eta
medikuntzaren nahiz biomedikuntzaren arloko
doktoreak eta ikertzaileak prestatzen dira bertan;
ikerketa-lan handia ere egiten ari da, teknologia-
ren ikuspuntutik medikuntzarekin lotuta dagoen
guztiaz denaz bezainbatean.

Bestalde, beharrezkoa eta komenigarria da
Nafarroako Foru Komunitatean eginen den ikerke-
taren alorreko lidergoa publikoa izatea, eta horre-
tarako Nafarroako Gobernuak pisu handiagoa izan
behar du Nafarroako Osasun-ikerketarako Institu-
tuaren Fundazioaren patronatuan.

Gaurkotasun handiko galderak:



Nafarroako Parlamentuko A.O. / VII. legegintzaldia 18. zk. / 2011ko martxoaren 4a

12

• Nafarroako Unibertsitate Publikoa Nafarroako
Osasun-ikerketarako Institututik baztertzeko era-
bakia dela-eta zure alderdiak ezeztatu zaituela
uste al duzu? Zure taldearen jarrera ofiziala aldatu
denez gero, eta talde honek unibertsitate publikoa

Institutu horretan sartzeko eginiko eskaria ikusita,
zure erabakian atzera egiteko asmorik al duzu?

Iruñean, 2011ko otsailaren 3an

Foru parlamentaria: Roberto Jiménez Alli

Galdera, ospitaleguneko kirurgiako arlo klinikoko burua eta arlo hori osa-

tzen duten unitateetako buruak izendatzeko irizpideei buruzkoa.

MARÍA CHIVITE NAVASCUÉS ANDREAK EGINA

Nafarroako Parlamentuko Mahaiak, 2011ko
otsailaren 28an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea María Chivite Navas-
cués andreak aurkeztutako galdera, ospitalegune-
ko kirurgiako arlo klinikoko burua eta arlo hori osa-
tzen duten unitateetako buruak izendatzeko
irizpideei buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Osoko Bilkuran izapidetzea.

Iruñean, 2011ko otsailaren 28an

Lehendakaria: Elena Torres Miranda

GALDERAREN TESTUA

Socialistas del Parlamento de Navarra parla-
mentu-taldeko foru parlamentari María Chivite
Navascués andreak, Legebiltzarreko Erregela-
menduan ezarritakoaren babesean, honako galde-
ra hau aurkeztu du, Osasuneko kontseilariak
Osoko Bilkuran ahoz erantzun dezan:

Alderdi Sozialistak hedabideen bitartez jakin
du Ospitaleguneko kirurgiako arlo klinikoko burua
eta arlo hori osatzen duten unitateetako buruak
izendatuak izan direla.

Informazio horiek ikusirik, Alderdi Sozialistak
hau jakin nahi du:

Zer irizpide baliatu dira izendapen horiek egite-
ko?

Iruñean, 2011ko otsailaren 23an

Foru parlamentaria: María Chivite Navascués

Galdera, Erronkari Jatorrizko Deiturako Kontseilu Arau-emaileak baldin-

tza-orria aldatzeari eta Nafarroako Gobernuak horri babesa emateari

buruzkoa.

AITOR ETXARRI PELLEJERO JAUNAK EGINA

Nafarroako Parlamentuko Mahaiak, 2011ko
otsailaren 28an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Aitor Etxarri Pellejero
jaunak aurkeztutako galdera, Erronkari Jatorrizko
Deiturako Kontseilu Arau-emaileak baldintza-orria
aldatzeari eta Nafarroako Gobernuak horri babesa
emateari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 192. artikuluak aginduta-
koari jarraikiz, idatzizko erantzuna bidal dezan.

Iruñean, 2011ko otsailaren 28an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parla-
mentari Aitor Etxarri Pellejerok, Legebiltzarreko
Erregelamenduan xedatuaren babesean, honako
galdera hau egin dio Nafarroako Gobernuari, ida-
tziz erantzun diezaion:

Erronkariko Gaztaren Jatorrizko Deituraren
Kontseilu Arau-emaileak baldintza-agiria aldatzea-
ren aldeko apustua egiten du, % 65 kanpoko arra-
zakoa eta % 35 latxa arrazakoa izan dadin.

• Nafarroako Gobernuak zer arrazoi darabil
aldaketa hori babesteko?

• Erronkariko Gaztaren Jatorrizko Deituraren
Kontseilu Arau-emaileak zer arrazoi darabil alda-
keta horren aldeko apustua egiteko orain?

Iruñean, 2011ko otsailaren 18an

Foru parlamentaria: Aitor Etxarri Pellejero

Galdera, Nafarroako Gobernuak Urteko Zaporea nekazaritza-elikagaien

kalitate-zigiluan parte hartzeko moduari buruzkoa.

AITOR ETXARRI PELLEJERO JAUNAK EGINA

Nafarroako Parlamentuko Mahaiak, 2011ko
otsailaren 28an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Aitor Etxarri Pellejero
jaunak aurkeztutako galdera, Nafarroako Gober-
nuak Urteko Zaporea nekazaritza-elikagaien kali-
tate-zigiluan parte hartzeko moduari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 192. artikuluak aginduta-
koari jarraikiz, idatzizko erantzuna bidal dezan.

Iruñean, 2011ko otsailaren 28an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parla-
mentari Aitor Etxarri Pellejerok, Legebiltzarreko
Erregelamenduan xedatuaren babesean, honako
galdera hau egin dio Nafarroako Gobernuari, ida-
tziz erantzun diezaion:

1. Nafarroako Gobernuak nola parte hartzen du
Urteko Zaporea nekazaritza-elikagaien kalitate-
zigiluan?

2. Nafarroako Gobernuak zer bitarteko erabil-
tzen ditu nekazaritza-elikagaien industriak Urteko
Zaporea nekazaritza-elikagaien kalitate-zigiluan
parte har dezan sustatzeko?

3. Nafarroako Gobernuak zenbateraino eragin
dezake Urteko Zaporea nekazaritza-elikagaien
kalitate-zigiluaren aurretiazko analisietan Nafarro-
ako  produktuak sar ditzaten?

4. Urteko Zaporea nekazaritza-elikagaien kali-
tate-zigiluaren ezarpenak zer onura ekarri dio
Nafarroako nekazaritza-elikagaien industriari?

Iruñean, 2011ko otsailaren 21ean

Foru parlamentaria: Aitor Etxarri Pellejero

Galdera, balio erantsiaren gaineko zergarengatik eta tabakogaien gaineko

zerga bereziarengatik Berako udalean urtero izaten den diru-bilketari

buruzkoa.

JOSÉ ÁNGEL AGIRREBENGOA IMAZ JAUNAK EGINA

Nafarroako Parlamentuko Mahaiak, 2011ko
otsailaren 28an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea José Ángel Agirreben-
goa Imaz jaunak aurkeztutako galdera, balio eran-
tsiaren gaineko zergarengatik eta tabakogaien gai-
neko zerga bereziarengatik Berako udalean urtero
izaten den diru-bilketari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 192. artikuluak aginduta-
koari jarraikiz, idatzizko erantzuna bidal dezan.

Iruñean, 2011ko otsailaren 28an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parla-
mentari José Ángel Agirrebengoa Imazek, Legebil-
tzarreko Erregelamenduan xedatuaren babesean,
honako galdera hau egin dio Nafarroako Gobernu-
ari, idatziz erantzun dezan.

Egungo krisi ekonomikoa ikusita eta Bera alde-
an izaten ari den inpaktua aztertu nahian –izan
ere, merkataritzak pisu handia du herri horretan–,
ondokoa jakin nahi dut:

a) Urtean zenbat diru bildu da, azken bost eki-
taldietan, Berako herrian Balio Erantsiaren gaine-
ko Zergaren eta Tabakogaien Zerga Bereziaren
bidez?

Iruñean, 2011ko otsailaren 24an.

Foru parlamentaria: José Ángel Agirrebengoa
Imaz



Nafarroako Parlamentuko A.O. / VII. legegintzaldia 18. zk. / 2011ko martxoaren 4a

15

Galdera, Nafarroako erlijio-irakasleen lan egoera arautzen duen 696/2007

Errege Dekretuaren aplikazioari buruzkoa.

JOSÉ ÁNGEL AGIRREBENGOA IMAZ JAUNAK EGINA

Nafarroako Parlamentuko Mahaiak, 2011ko
otsailaren 28an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea José Ángel Agirreben-
goa Imaz jaunak aurkeztutako galdera, Nafarroako
erli j io-irakasleen lan egoera arautzen duen
696/2007 Errege Dekretuaren aplikazioari buruz-
koa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 192. artikuluak aginduta-
koari jarraikiz, idatzizko erantzuna bidal dezan.

Iruñean, 2011ko otsailaren 28an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parla-
mentari José Ángel Agirrebengoa Imazek, Legebil-
tzarreko Erregelamenduan xedatuaren babesean,
honako galdera hau egin dio Nafarroako Gobernu-
ari, idatziz erantzun dezan.

Nafarroko erlijioko irakasleen artean ordezkari-
tza duten sindikatuek bere haserrea adierazi dute,
696/2007 Errege Dekretua indarrean sartu zenez
geroztik haien lan-egoera arautzeko moduarenga-
tik. Hezkuntza Departamentuaren eta gehiengoa
duen USO sindikatuaren arteko mahai teknikoaren
azken bilera formala azaroan egin zen, eta harrez-
kero ez omen da aurrerabiderik egin. Hori dela-
eta, hauxe jakin nahi dut:

1.- Hezkuntza Departamentuak ba al du asmo-
rik mahai teknikoa berriz deitzeko?

2.- Zer lege-oztopo darabil departamentuak
talde horren lan-baldintzak hobetzeari dagokionez
aurrerabiderik ez egiteko beste autonomi erkidego
batzuetan bezala?

3.- Zer proposamen zehatz eginen die langile
horien ordezkari sindikalei, 696/2007 Errege Dek-
retuaren espirituarekin bat irakasle horien lan-
egonkortasunean aurrerabidea egite aldera?

Iruñean, 2011ko otsailaren 14an.

Foru parlamentaria: José Ángel Agirrebengoa
Imaz

